ԱՄՓՈՓԱԹԵՐԹ
««Հայաստանի Հանրապետության պաշտպանության նախարարության  արտաբյուջետային միջոցների մասին» №570-ՆԳ որոշումն ուժը կորցրած ճանաչելու մասին» ՀՀ կառավարության որոշման նախագծի      
	1. ՀՀ ֆինանսների նախարարություն
	07․05․206թ․

	
	01/12-1/11509-2026

	Առաջարկություններ չունենք
	Ընդունվել Է
	 

	2. ՀՀ արդարադատության նախարարություն
	13.05.2026թ.

	
	N /27.3/23905-2026

	1. Նախագծով նախատեսվում է բաց ընթացակարգով ուժը կորցրած ճանաչել գաղտնի ընթացարգով ընդունված իրավական ակտ, մինչդեռ նախագծի հիմնավորմամբ պարզաբանված չէ, արդյոք նշված իրավական ակտը գաղտնազերծվել է, թե ոչ՝ հաշվի առնելով, որ «Պետական գաղտնիքի մասին» օրենքի 15-րդ հոդվածի 5-րդ համաձայն՝ գաղտնազերծված տեղեկություններ պարունակող իրավական ակտերը ենթակա են հրապարակման՝ գաղտնազերծումից հետո 10 աշխատանքային օրվա ընթացքում՝ օրենսդրությամբ սահմանված կարգով, այնինչ ARLIS Հայաստանի իրավական տեղեկատվական համակարգում տվյալ որոշումը բացակայում է։ Վերոգրյալի հաշվառմամբ՝ գտնում ենք, որ նախագիծը և հիմնավորումն ունեն վերանայման կարիք
	Չի ընդունվել
 «Պետական և ծառայողական գաղտնիքի մասին» ՀՀ օրենքի /օրենքը ուժը կորցրել է 01․03․23թ․ ՀՕ-49-Ն/ 16-րդ հոդվածի հիման վրա ՀՀ կառավարության 25.03.04թ. N 570-ՆԳ որոշումը ՀՀ վարչապետի աշխատակազմի ղեկավարի 17.02.21թ. N 258-Ա հրամանով ստեղծված հանձնաժողովի 19.02.21.թ  ակտով գաղտնազերծվել է և 05.03.21թ. ուղարկվել ՀՀ ազգային արխիվ /ՀՀ կառավարության 14.04.26 թ․ N 0505 գրություն/: Հաշվի առնելով վերոգրյալը՝ նախա-գիծը շրջանառվում է ոչ գաղտնի ընթացակարգով: 

	2․ Նախագծի վերնագրում և 1-ին կետում նշված՝ ուժը կորցրած ճանաչվող իրավական ակտի ընդունման տարեթվերի միջև առկա է անհամապատասխա-նություն։ Մասնավորապես, վերնագրում նշվում է «2004» թվականը, մինչդեռ նախագծի 1-ին կետում նշված է «2005» թվականը, որի կապակցությամբ անհրաժեշտ է վերանայել և հստակեցնել ուժը կորցրած ճանաչվող իրավական ակտի ընդունման տարեթիվը։

	Ընդունվել Է
 

	3․ Նախագծով նախատեսվում է նորմատիվ բնույթ կրող իրավական ակտն ուժը կորցրած ճանաչել անհատական իրավական ակտի միջոցով, մինչդեռ «Նորմատիվ իրավական ակտերի մասին» օրենքի 36-րդ հոդվածի 5-րդ մասով սահմանվում է, որ՝ «Նորմատիվ իրավական ակտի գործողության դադարեցումը այն ընդունած մարմինը կամ նրա իրավահաջորդը կամ համապատասխան լիազորություններով օժտված մարմինը կատարում է նույն տեսակի կամ բնույթի նորմատիվ իրավական ակտով։ (…)», ուստի վերոգրյալի հաշվառմամբ անհրաժեշտ է վերանայել նախագծի բնույթը:
	Ընդունվել Է
Քանի որ իրավական ակտը ապագաղտնիացվել է, հետևաբար նախագծի բնույթը՝ «Ն» չի փոփոխվում, սակայն փոփոխվում է գաղտնիության աստիճանը:  

	3. ՀՀ վարչապետի աշխատակազմի իրավաբանական վարչություն
	01.06.2026թ.

	
	N 02/16․4/ 18346-2026

	Հաշվի առնելով խնդրո առարկա կառավարության որոշման գաղտնազերծված լինելու հանգամանքը, ինչպես նաև նախագիծը ոչ գաղտնի ընթացակարգով ներկայացնելու հանգամանքը՝ ներկայացված ակտի բնույթը (ՆԳ) վերանայման անհրաժեշտություն ունի
	Ընդունվել Է

